
                                                                                                                          ABSTRACT 
Among the diagnostic methods used in the assessment of cerebral blood flow, ultrasound diagnostics 
occupies a leading place and is an adequate method for assessing arterial and venous hemodynamics. 
Assessment of the total cerebral blood flow can be an important additional source of information in 
the diagnosis of patients with carotid atherosclerosis, identification of patients more prone to cerebral 
ischemia, prevention and treatment. In this regard, the improvement of approaches to the assessment 
of total cerebral blood flow using innovative ultrasound diagnostic technologies is of undoubted 
scientific and practical interest. 
Key words: carotid atherosclerosis, cerebral blood flow, color duplex scanning, cerebrovascular 

СОВРЕМЕННЫЕ УЛЬТРАЗВУКОВЫЕ ТЕХНОЛОГИИ В ОЦЕНКЕ МОЗГОВОГО 

КРОВОТОКА ПРИ АТЕРОСКЛЕРОЗЕ КАРОТИДНЫХ АРТЕРИЙ 
                                                                        

                                                                                                                                АННОТАЦИЯ                                                                                                                   
Среди диагностических методов, применяемых при оценке мозгового кровотока, 
ультразвуковая диагностика занимает ведущее место и является адекватным методом оценки 
артериальной и венозной гемодинамики. Оценка общего мозгового кровотока может быть 
важным дополнительным источником информации при диагностике больных атеросклерозом 
сонных артерий, выявлении больных, более склонных к ишемии головного мозга, 
профилактике и лечении. В связи с этим совершенствование подходов к оценке общего 
мозгового кровотока с использованием инновационных технологий ультразвуковой 
диагностики представляет несомненный научный и практический интерес. 
Ключевые слова: каротидный атеросклероз, мозговой кровоток, цветовая допплерография, 
цереброваскулярная патология 

                                                                                                                                АННОТАЦИЯ 
Мия қон оқимини баҳолашда қўлланиладиган диагностика усуллари орасида ултратовуш 
диагностикаси етакчи ўринни эгаллайди ва артериал ва веноз гемодинамикани баҳолашнинг 
адекват усули ҳисобланади. Умумий мия оқимини баҳолаш каротид атеросклерозли 
беморларни ташхислаш, бош мия ишемиясига кўпроқ мойил бўлган беморларни аниқлаш, 
профилактика ва даволашда муҳим қўшимча маълумотлар манбаи бўлиши мумкин. Шу 
муносабат билан инновацион ултратовуш диагностика технологияларидан фойдаланган ҳолда 
умумий мия қон оқимини баҳолашга ёндашувларни такомиллаштириш, шубҳасиз илмий ва 
амалий қизиқиш уйғотади. 
Калит сўзлар: каротид атеросклероз, мия қон оқими, рангли допплерография, 
цереброваскуляр патология 
 

Ҳозирги вақтда юрак-қон томир касалликлари энг жиддий соғлиқ муаммоларидан бири 
ҳисобланади ва Жаҳон соғлиқни сақлаш ташкилоти (ЖССТ) маълумотларига кўра ўлим 

сабаблари орасида биринчи ўринда туради. Миянинг қон айланишининг бузилиши аҳолининг 
умумий ўлими таркибида ўлимнинг иккинчи муҳим сабаби бўлиб, юрак-қон томир 
патологияларидан кейин иккинчи ўринда туради. Мамлакатимизнинг етакчи олимлари 
томонидан олиб борилган тадқиқотлар натижаларига кўра, Ўзбекистонда ҳар йили 35 мингта 
янги инсулт ҳолати қайд этилиб, бу ҳар 100 минг аҳолига 145,8 тани ташкил етади. Шу билан 
бирга, цереброваскуляр патологиянинг учраш даражаси беморларнинг ёши билан ортади.  
Мия гемодинамикасининг прогрессив бузилишининг асосий сабаблари уйқу артерияларининг 
атеросклеротик ўзгаришлари ҳисобланади. Ички уйқу артериясининг стенозига олиб 
келадиган атеросклероз, ишемик инсултларнинг 8-15% нинг асосий сабабидир. Ушбу 
жараёнларни ўз вақтида ташхислаш, сўнгра етарли терапевтик чоралар кўриш 
цереброваскуляр етишмовчиликларнинг ривожланишига тўсқинлик қилиши мумкин. 
Буларнинг барчаси янги диагностика усулларини ишлаб чиқиш ва мавжудларини 
такомиллаштириш зарурлигини тақозо этади. Касалхонагача бўлган босқичда, кундалик 
клиник амалиётда брахиоцефалик артерияларнинг атеросклеротик ўзгаришларини 
ташхислашнинг асосий инвазив бўлмаган ва кенг тарқалган усуллари ултратовуш 
диагностикаси усуллари ҳисобланади. Экстракраниал томирларни баҳолаш учун рангли 
дуплекс сканерлаш (РД) усули кенг қўлланилади, бу замонавий қурилмаларнинг юқори 
аниқлигини ҳисобга олган ҳолда, стеноз даражасини ҳисоблаш, жараённинг локализациясини 
баҳолаш ва ўрганиш имконини беради, атеросклеротик пилакча тузилиши ва юзасини 
баҳолайди. 

Кириш: Тиббий ёрдамнинг замонавий таълимоти касалликларни даволашдан, ҳар бир 
инсон томонидан ўз соғлиғини сақлашнинг фаол позициясига эътиборни ўзгартиришдан 
иборат. Ва шу нуқтаи назардан, цереброваскуляр патологиянинг ривожланишига йўл 
қўймаслик учун профилактика чора-тадбирларининг асосий чораси миянинг етарли даражада 
перфузиясини таъминлашдир. Шу муносабат билан, ҳозирги вақтда қон оқимининг 
волюмометрик кўрсаткичларини аниқлашга катта аҳамият берилмоқда, чунки бу кўрсаткич 
атеросклеротик ўзгаришларнинг ишончли белгиси бўлиб хизмат қилиши мумкин. 
Тадқиқотлар шуни кўрсатдики, каротид стенози даражаси ошгани сайин, умумий мия қон 
оқими ҳажми пасаяди, бу сурункали мия яримшарлари ишемиясига олиб келади. Популяцияда 
умумий мия қон оқимининг ҳажмини ўзгариши жараёнларини билиш, каротид стенози бўлган 
беморларни ташхислашда муҳим қўшимча маълумотлар манбаи бўлиши мумкин. 

Тадқиқотнинг мақсади замонавий Допплер текширишлари мажмуасини қўллаш 
орқали уйқу артерияси атеросклерози мавжуд беморларда мия ҳажмли қон оқими баҳолаш. 

Материал ва услублар. Тадқиқотга 18 ёшдан ошган жами 304 нафар кўнгилли (152 
аёл, 152 эркак) жалб қилинди. Бир ҳил ёш табақаланишига эришиш учун ва қон оқими 
параметрларини солиштириш мақсадида бутун тадқиқот гуруҳи қўйидаги ёш гуруҳлари 
(ЖССТ тавсияларига асосланган) бўйича ва жинси бўйича ажратилди. 75 нафар 18-44 ёш (ёш), 
111 нафар 45-59 ёш (ўрта ёш), 96 нафар 60-74 ёш (кекса), 22 нафар 75 ёш ва ундан юқори 
(қарилик ёши). Барча беморлар шикоятлар, касаллик тарихи, хавф омиллари ва антропометрик 
маълумотларни ўрганиш билан умумий клиник текширувдан ўтказилди. Турли хил Допплер 
режимлари (РW, РД, ЭД, B-flow, ADF) ёрдамида экстракраниал артерияларни ультратовушли 
текшируви ўтказилди. Брахиоцефал артерияларни ультратовушли дуплекс сканерлаш юқори 
аниқликдаги APLIO-500 ва MyLabSIGMA (ESAOTE, Италия) сканерларида 7,5-12,0 МГц 
частотали чизиқли датчик ёрдамида амалга оширилди.  
Тадқиқотнинг босқичлари 1-расмда кўрсатилган.  

Тадқиқот натижалари. Замонавий ультратовуш технологиялари ёрдамида уйқу 
артерияларининг атеросклеротик зарарланишларнинг таркибий кўринишига, табиатига, 
даражасига баҳо берилди. «Интима-медиа» комплекси қалинлигининг (ИМҚҚ) ўзгариши 
даражасига кўра, текширилганларнинг барчаси шартли равишда 4 гуруҳга бўлинди:  

ИМҚҚ 0 - бу бўртиб чиққан АП мавжуд бўлмаган ва ИМКҚ <1,5 мм назорат гуруҳи 
(n=84 киши; ўртача ёши (33,7-10,0);  

ИМҚҚ I – бўртиб чиққанлик <1,5 мм (n=84 киши, ўртача ёши 54,4+9,1 ёш);  

ИМҚҚ II - бўртиб чиққан ёки диффуз АП (ИМКҚ >1,5 мм, яъни 1,5 дан 2,4 мм гача, 
n=82, ўртача ёши 61,2+9,4 ёш);  

ИМҚҚ III - бўртган ёки диффуз АП >2,5 мм (n =54, ўртача ёши 68,5+7,98 ёш). 

 
 

1-расм. Тадқиқотнинг босқичлари 
Ҳаммаси бўлиб, каротид ҳавзасининг артерияларини текширганда, 220 (72%) беморда 

турли даражадаги томирлар   атеросклеротик узгаришлари аникланди. Назорат гуруҳидаги 
беморларда 84 (28%) ҳолларда БЦA ларда атеросклеротик ўзгаришлар аниқланмади. 
Текширилаётган беморларда умумий уйқу артериясининг (УУА) ИМКҚ ўртача қийматлари 1-
жадвалда кўрсатилган:  

                                                                                                                                            
                                                                                                                               1-жадвал 

Ёш 

Аёллар Эркаклар 
Чап УУА 
ИМКҚ (мм) 

Ўнг УУА 
ИМКҚ (мм) 

Чап УУА ИМКҚ 
(мм) 

Ўнг УУА ИМКҚ 
(мм) 

18-44 ёш 0,61±0,05 0,67±0,09 0,75±0,07 0,73±0,13 
45-59 ёш 0,75±0,15 1,03±,016 0,92±0,14 0,9±0,17 
60-74 ёш 1,47±0,24 1,3±0,2 1,32±0,16 1,24±1,14 
75 ёш ва ундан 
катта 1,75±0,4 1,59±,32 1,4±0,24 1,49±0,23 

 
 
Тадқиқот натижалари ИМКҚ ва ёш ўртасидаги сезиларли ижобий корреляцияни 

кўрсатди (r= 0,55, p <0,001). Ўрганилган гуруҳларда чап ва ўнг УУА нинг ИМКҚ ни ўлчаш 
натижалари, бошқа ёш гуруҳларига нисбатан 60 ёшдан ошган ёш гуруҳида ИМКҚ сезиларли 
ўсишини кўрсатди (р <0,05). 

Биринчи босқичда намунага киритилган назорат гуруҳида (КA (-)84 киши) мия қон 
оқимининг референт қийматлари, шунингдек ишда қўлланиладиган асосий диагностика 
ёндашувлари ишлаб чиқилди. Иккинчи босқичда биз ёш гуруҳларида 18-44 ёш, 45-59 ёш, 60-

74 ёш, 75 > ёш  ошган одамларда УМҚО ҳажми кўрсаткичларини ўргандик.  Учинчи босқичда 
60 ёшдан ошган одамларда УМҚО ҳажми кўрсаткичларини мақсадли ўрганилди. (н = 118). 

Умумий мия қон оқими  ҳажми (УМҚО) ҳар икки томондан ички (ИУA), ташқи (ТУA) 
ва вертебрал артерияларда (ВA) ҳажмли қон оқимининг йиғиндиси сифатида ҳисобланди. 
ИУA қон оқими ўлчовлари каротид бифуркациясида тезлиги ўзгариши сабабли, нотўғри 
натижаларга йўл қўймаслик учун, ИУA бифуркациясидан 2-3 см баландликда уларнинг юқори 
сегментларида олинди. Каротид атеросклерозда ИУAда қон оқими тезлигини ўлчаш максимал 
стеноз жойларида, шунингдек, артериянинг дистал қисмида (стеноз зонасидан камида 3 см 
дисталда, оқим ўзининг ламинар характерини тиклайдиган жойда) амалга оширилди. ТУAдаги 
қон оқими юқори қалқонсимон артериянинг  чиқишидан дистал жойда ўлчанди. Умуртқа 
артериялари V2 қисмида, тўғри сегментларда баҳоланади (деформациялар ва техник 
қийинчиликларда V1 қисмида). УУAдаги қон оқимининг ҳажми каротид артерия 
бифуркациясидан 4 см пастда ўлчанди. УУA оқими назорат сифатида ўлчанди. УУА оқими 
ҳажми ИУA ва ТУA оқим ҳажмларининг йиғиндисидан бироз ошиб кетганда ўлчов аниқ 
ҳисобланди. Барча ўлчовлар уч марта олинди ва уларнинг ўртача қиймати якуний натижа 
ҳисобланди. Тўрт хил усул ёрдамида, томир  диаметри ўлчанди (В-режими, РД, ЭД, ADF) 
режимлари. Томирнинг диаметри сифатида учта ўлчовнинг ўртача қиймати олинди. УМҚО  
ҳажми   томир диаметри, думалоқ томирнинг кўндаланг кесими майдони ва вақт бўйича ўртача 
максимал систолик тезлик-ТAМAХ  ёки интенсивлик бўйича ўртача тезлик-TAMEAN 
қийматларига асосланган ярим автоматик ултратовушли сканер дастури ёрдамида қуйидаги 
формула бўйича ҳисобланди: қон оқими  ҳажми  = A х TAMEAN =3,14*(D/2)2  х TAMEAN, бу 
ерда Д - томирнинг диаметри.  

Қуйида ёш гуруҳлари бўйича мия қон оқимининг динамикаси келтирилган (4-расм). 
 

 
  

2-расм. Ёш гуруҳлари бўйича мия қон оқимининг динамикаси 
  
 60 ёшгача бўлган МҲҚОнинг сезиларли динамикаси кузатилмади (йилига 0,74 мл). 60-
74 ёшдаги гуруҳда йилига 12,26 мл, 75 ёш ва ундан катта ёшдаги 10,51 мл/йил статистик 
жиҳатдан сезиларли пасайиш кузатилди (p<0,05, r= -0,23). 60-74 ёш ва 75 ва ундан катта 
ёшдаги гуруҳлар ва 60 ёшгача бўлган шахслар ўртасида статистик жиҳатдан сезиларли ҳажм 
фарқлари кузатилди (p<0,05). 

3-расм. Мия ҳажмли қон оқими (ташқи уйқу, ички уйқу ва умуртқа 
артерияларидаги йиғиндиси) ва ёшнинг регрессион таҳлили 

 
Ўрганилган когортанинг кўрсаткичларини кўриб чиқаётганда, умуман олганда, 

каротид артериялар атеросклерози (КАА) бўлмаган одамларнинг ўртача ёши билан, КАА 
бўлган одамларнинг ўртача ёшини таққослаб бўлмаслиги сабабли, 60 ёшдан ошганлар орасида 
назорат (КАА-) (15 киши) ва асосий (КАА+) (103 киши) гуруҳларни ажратишга қарор қилинди 
(жами 118 киши) (4-расм). 
 

 
 

4-расм. 60 ёшдан ошганларнинг каротид атеросклероз мавжудлиги, ҳамда каротид 
стеноз даражасига қараб тақсимланиши. 

 
МҲҚО компенсация даражаси УАСД>50% бўлган УАА мавжуд бўлган 60 ёшдан ошган 

40 беморда ўрганилди. 12 беморда (30,0%) МҲҚО пастроқ (компенсациясиз гуруҳга 
киритилган) бўлган. 18 беморда (МҲҚО референс қийматлари ичида эди (45,0%), 10 (25,0%) 
нафарида референс кўрсаткичларидан ошиб кетган ва бу беморлар қон оқими компенсацияли 
гуруҳга киритилган. Қон оқимининг ҳажми тавсия этилган референс қийматидан паст 
бўлганда ўртача - стандарт оғиш, яъни “компенсация йўқ” гуруҳига киритилган. Тавсия 
этилган референс қийматидан ошиб кетган МҲҚО қийматлари мавжуд бўлганларни: M+SD 
“оқимнинг компенсатор ўсиши” ёки “сезиларли компенсация” гуруҳига киритилган. 
МҲҚОнинг компенсация даражасини ўрганиш натижалари 5-расмда келтирилган. 

Мия ҳажмли қон оқимини ёшга боғлиқлиги (n=304) 

5-расм.  МҲҚОнинг компенсация даражасини ўрганиш натижалари 
 
Мияни қон билан таъминловчи каротид томирлар стенози - номаълум механизмлар 

орқали бошка қон томирлар (шу жумладан умуртқа томирлари) яъни, мияни қон билан 
таъминлаши мумкин бўлган барча томирларда қон оқимининг кўпайишига олиб келади. Бу 
ҳодиса «ҳаммаси ёки ҳеч нима» деб аталадиган принципга бўйсунади ва мияда қон 
айланишини тартибга солади. Сезиларли даражада торайган ИУA орқали қон оқимининг 
камайиши билан бир вақтнинг ўзида, мия перфузиясининг 20%гача ортиши юзага келади. 
Ушбу механизм ҳар бир беморга хос бўлган индивидуал томир бирикмаларига боғлиқ. 
Механизм, шунингдек, коллатерал қон оқими ривожланаётган беморларда инсультдан 
кейинги жараёнларни кечиши,  миядаги ўзгаришларнинг аста-секин камайиши, инсултдан 
кейинги беморларнинг турли хатти-ҳаракатлари учун жавобгардир. Шу муносабат билан, 
аксарият ҳолларда (70%) беморларда мия ярим шарлари  ишемиясини кўрсатадиган клиник 
белгилар ривожланмайди. Интрацеребрал қон оқими кўпайган беморлар гуруҳида ИУA 
обструкцияси бўлган беморлар сонининг уч баравар кўпайиши компенсация 
механизмларининг аҳамияти фойдасига энг ишончли далилдир. 

Хулоса: Замонавий ультратовуш технологияларидан фойдаланиб, каротид 
артерияларнинг атеросклерозида ички уйқу, ташқи уйқу ва вертебрал артерияларда умумий 
мия қон оқимини ҳажмини ўрганиш каротид қон томирлар гемодинамикасидаги физиологик 
ўзгаришларга янгича қараш имконини беради. Мия қон айланишининг турли хил 
бузилишлари бўлган беморларни ташхислаш ва мониторинг қилишда потенциал сифатида 
ишлатилиши мумкин. Бу текширувни каротид атеросклерози бор,  стеноз даражаси  сезиларли 
бўлган, асимптоматик,  умумий мия қон оқими пасайган,  ишемия ривожланишига кўпроқ 
мойил бўлган беморларни аниқлаш, кузатувини оптималлаштириш учун кенгроқ татбиқ этиш 
муҳимдир.  

